
AN ROINN OIDEACHAIS AGUS SCILEANNA

Brollach

Tá forbairt agus tarraingteacht scileanna ardleibhéal teicneolaíochta faisnéise agus cumarsáide (TFC) 
ríthábhachtach don fhás eacnamaíoch agus jabcruthúcháin in Éirinn, agus is amhlaidh atá le fada. Tá Éire 
ina mol d’earnáil na teicneolaíochta, agus tá sí tar éis díriú go foirmiúil ar a riachtanais scileanna ábhartha 
a shásamh tríd an bPróiseas Gníomhphleanála um Scileanna TFC, ar cuireadh tús leis don chéad uair 
in 2012. Mar thoradh ar raon beart spriocdhírithe mhéadaigh an dá ghníomhphlean go dtí seo líon na 
gcéimithe TFC ardleibhéal ó earnáil oideachais agus oiliúna na hÉireann mar aon le tallann idirnáisiúnta a 
mhealladh chun cuidiú leis an méadú ar éileamh scileanna TFC ardleibhéal le deich mbliana anuas. 

Chuir sé seo le stádas na hÉireann a bhunú mar lárionad domhanda don ard-tallann TFC. Díríonn 
Scileanna Teicneolaíochta 2022:Triú Plean Gníomhaíochta TFC na hÉireann ar an móiminteam seo 
a fhorbairt – ach caithfear é sin a dhéanamh i gcomhthéacs dinimice atá athraithe ó thaobh éileamh 
scileanna TFC ardleibhéal. Mar atá léirithe ag an taighde a rinne an Sainghrúpa ar Riachtanais Scileanna 
Todhchaí, tiocfaidh an-mhéadú sna blianta atá le teacht ar éileamh ar chéimithe ríomhaireachta agus 
innealltóireachta toisc an fás leanúnach in earnáil na teicneolaíochta, tionchar na dteicneolaíochtaí 
éiritheacha ar gach gné den gheilleagar agus leathnú an digitithe.

Ní bhaineann an soláthar ar scileanna TFC ardleibhéal le haon earnáil amháin, ach is tosaíocht náisiúnta í 
anois don gheilleagar. Nuair a bhí an plean nua seo á fhorbairt againn, bhí dlúthpháirtíocht oibre againn 
le hearnáil na tionsclaíochta agus leis an earnáil oideachais agus oiliúna chun bearta a chruthú le freastal 
ar bhoilsiú an tsoláthair ar mhaithe le freastal ar leibhéal uaillmhianach an éilimh atá tuartha do na blianta 
atá le teacht. Faoin mbliain 2022, tá sé i gceist go bhfreastalóidh na hidirbheartaíochtaí a bhfuil cur síos 
orthu sa phlean seo ar 5,000 céimí dúchasach breise in aghaidh na bliana a sholáthar, agus tiocfaidh an 
chuid eile ón imirce isteach.

Bainfear an sprioc amach le sraith beart a mbeidh tionchar acu laistigh den chóras oideachais agus oiliúna, 
ina measc méadú ar an soláthar ardoideachais; leathnú agus forbairt go leanúnach ar chláir Skillnet Ireland; 
méadú ar líon agus ar ghlacadh na bprintíseach TFC, agus an tús le clár nua Conair chuig TFC – conair nua 
athoiliúna atá dírithe ar fhoghlaimeoirí a mhealladh ó chúlraí gairmiúla éagsúla chuig róil TFC ardleibhéal. 
Beidh sé seo tacaithe ag bearta cosúil leis an Tionscal um Chaipiteal Daonna (ó 2020), agus leasuithe ar 
an gCiste Náisiúnta Oiliúna.

Tá sé i gceist go ndéanfaidh an plean seo, freisin, tarraingteacht na hÉireann do thallann idirnáisiúnta 
le TFC ardleibhéal a chothabháil, trí thógáil ar na tosaíochtaí atá ann cheana ar nós mol Tech/Life na 
hÉireann agus scéim ceadaithe Stayback do Chéimithe, mar aon leis na moltaí san Athbhreithniú ar an 
bPolasaí um Imirce Eacnamaíoch an Rialtais1 a chur i bhfeidhm.

Cuirfear an plean i bhfeidhm trí pháirtnéireacht idir an Rialtas, earnáil na tionsclaíochta agus an 
earnáil oideachais agus oiliúna. Cinnteoidh rath an phlean go leanfar le fás thar na bearta ar earnáil 
na teicneolaíochta in Éirinn agus, diaidh ar ndiaidh, ar ghnéithe eile den eacnamaíocht ar mhaithe le 
hiomaíochas, rathúnas eacnamaíoch agus fás fostaíochta inbhuanaithe. 

Freastalóimid ar riachtanais scileanna TFC ardleibhéal na hÉireann, agus déanfaimid a leithéid trí roghanna 
foghlama nua a sholáthar do ré nua – ag tacú le daoine ar mian leo filleadh ar an bhfórsa oibre agus ag 
cruthú deiseanna athoiliúna mar aon lenár gconair oideachais níos traidisiúnta a fhorbairt agus déanfaimid 
fás an gheilleagair a bhrú chun cinn trí chéimithe, printísigh agus oiliúnaithe ardcháilíochta a sholáthar a 
bhfuil taithí acu ar an saol oibre agus tallann is fearr agus is cliste a thabhairt isteach ó thar lear.

Joe McHugh T.D.

Aire Oideachais agus Scileanna

1  https://dbei.gov.ie/en/Publications/Publication-files/Review-of-Economic-Migration-Policy.pdf

Heather Humphreys T.D.

Aire, Gnó, Fiontar agus Nuálaíochta 

1  Forléargas

Aithnítear sa phlean seo na gníomhaíochtaí tosaíochta don tréimhse 2019-2022 chun an héilimh ar 
scileanna TFC ardleibhéal i ngeilleagar na hÉireann a shásamh. Leagtar amach na pleananna chun conair 
chuí oideachais agus oiliúna a sholáthar don oiliúint, don fhoghlaim agus don uas-sciliú i réimse scileanna 
TFC ardleibhéal a bhfuil tóir ag raon éagsúl tionsclaíochtaí orthu. 

Tá rath na hÉireann mar mhol teicneolaíochta domhanda tar éis dul i bhfeidhm go dearfach ar an bhfás 
in earnáil na TFC ¬agus mothaítear freisin dul chun cinn na teicneolaíochta ar fud na hearnálacha 
tionsclaíochta. Tá an-éileamh ar scileanna TFC ardleibhéal, ar nós scileanna ríomhaireachta agus 
innealtóireachta leictreach agus leictreonach bainteach le córais TFC a dhearadh, a thógáil agus a 
chothabháil. Tá sé ríthábhachtach go mbíonn conair ar fáil dóibh siúd ar mian leo foghlaim agus oiliúint a 
fháil sa réimse seo.

Beidh plean á sholáthar trí pháirtnéireacht idir an Rialtas, earnáil na tionsclaíochta agus an earnáil 
oideachais agus oiliúna.

Beidh deiseanna foghlama, oiliúna agua uasoiliúna á chruthú againn. Cuirfimid cúrsaí tiontúcháin nua 
ar fáil chun gairmeoirí, nach gcuimhneodh go traidisiúnta ar an TFC mar ghairm, a mhealladh. 

Beidh teagmháil le hInstitiúidí Teicneolaíochta, coláistí agus ollscoileanna chun cúrsaí nua a fhorbairt 
agus a sholáthar d’fhostaithe, do phrintísigh agus dóibh siúd atá faoi oiliúint.

Beidh an rannpháirtíocht idir chomhlachtaí ilnáisiúnta agus na comhlachtaí baile is fearr á bhrú chun 
cinn againn chun an tallann a bhíonn á éileamh a thacú agus a fhreagairt.

Tá na gníomhaíochtaí a bhfuil cur síos orthu sa phlean seo bunaithe ar a bhfuil tuartha ag an Sainghrúpa ar 
Riachtanais Scileanna Todhchaí inar aithníodh fás suntasach san éileamh ar scileanna TFC ardleibhéal do 
na blianta atá le teacht. Aithníodh, mar thoradh ar an gcomhairliúchán le páirtithe leasmhara ar fud earnáil 
na tionsclaíochta agus na hoiliúna, sraith chuimsitheach de ghníomhaíochtaí tacaíochta a bhfuil cur síos 
orthu sa doiciméad cúlra, agus a bhí mar bhonn eolais don phlean: éileamh ar oiliúint agus ar fhorbairt 
scileanna breise a shásamh trí chonair nua agus nuálaíocha.  

Díreoidh ár bplean ar shainréimsí ardleibhéal ar dhírigh an Sainghrúpa ar Riachtanais Scileanna Todhchaí 
aird orthu, ina measc anailísíocht sonraí, intleacht shaorga, róbataicí, beochaintí agus cluichíocht, agus 
eile. 

Bhí tionchar suntasach ag Pleananna Gníomhaíochta do Scileanna TFC roimhe seo ar sprioc-riachtanais 
scileanna a shásamh, go háirithe maidir leis an soláthar méadaithe in earnáil an ardoideachais. Mar thoradh 
air sin, beidh fás rímhór i líon na gcéimithe TFC ardleibhéal amach anseo.

Cuireann an plean leis an bhfás seo agus, mar aon leis na méaduithe atá i gceist sa soláthar ardoideachais, 
cruthófar conair nua chun scileanna a fhorbairt tríd an mbreisoideachas, oiliúint san ionad oibre agus 
samhlacha foghlama nuálaíocha. D’fhéadfadh an cur chuige seo cur go suntasach leis an soláthar breisithe 
is gá chun tacú le forbairt níos mó arís ar scileanna ardleibhéal TFC, le freastal ar an éileamh measta in 
earnáil na tionsclaíochta agus le cuidiú le geilleagar na hÉireann a fhorbairt. 

Tá sprioc uaillmhianach againn líon na bhfoghlaimeoirí a mbeidh scileanna TFC ardleibhéal acu  a mhéadú 
os cionn 65% faoi dheireadh na bliana 2022. Is ionann seo agus 5,000 céimí, príntísigh agus oiliúnaí breise 
a mbeidh na scileanna teicneolaíochta acu atá ríthábhachtach d’fhorbairt na hÉireann sa todhchaí.  

Aithnímid freisin ról ríthábhachtach na gluaiseachta oibre ó thar lear, ó laistigh den AE/LEE agus freisin 
tábhacht an chórais ceadúnas fostaíochta chun gairmeoirí sciliúla TFC a mhealladh ó lasmuigh den 
Limistéar Eorpach Eacnamaíoch (LEE) chun dul i mbun oibre in Éirinn.

Tarlaíonn an fhorbairt ar shainfhreagairtí soláthair mar atá leagtha amach sa phlean seo i gcoinne chúlra 
na forbartha agus an tsoláthair go leanúnach do roinnt straitéisí suntasacha ar fud an chórais oideachais 
agus oiliúna go hiomlán ina dtugtar faoi scileanna TFC ardleibheal a láidriú sa bhfórsa oibre uile.  

Beidh an toradh ó bhuntáistí na n-athchóirithe agus na dtosaíochtaí seo ar fáil sa mheántéarma chun 
freastal ar mhéadú faoi luas na scileanna ardleibhéal TFC atá tuartha ag an Sainghrúpa ar Riachtanais 
Scileanna Todhchaí (SGRST) agus cuideoidh sé seo le tógáil ar mhóiminteam na dtionscnamh faoin gcéad 
dá Phlean Gníomhaíochta Scileanna TFC.

Mar thoradh ar an obair sa réimse seo, tá méadú 54% idir 2012 agus 2018 ar líon na gcéimithe TFC 
ardleibhéal príomhshrutha sa réimse seo agus is ionann sin agus 70% ag leibhéal 8+ nuair a chuirtear san 
áireamh cláir uasoiliúna agus athoiliúna. 

Tá sé mar aidhm againn tógáil ar an móiminteam seo.



Sásóimid an t-éileamh atá ag méadú 
agus brúfaimid fás eacnamaíoch 

chun cinn trí chéimithe TFC 
ardcháilíochta den scoth a sholáthar, 

príntísigh agus oiliúnaithe a bhfuil 
taithí acu ar an saol oibre mar aon 

leis an tallann is fear agus is cliste a 
mhealladh ó thar lear.

AN ROINN OIDEACHAIS AGUS SCILEANNA

2 Réamhrá

Tá Éire ina mol teicneolaíochta domhanda, le 16 den 20 comhlacht theicneolaíocht dhomhanda 
is tabhachtaí, 9 as an 10 gcomhlacht TFC ó na Stáit Aontaithe agus 4 den 5 chomhlacht seirbhíse 
teicneolaíochta tar éis a gcuid oibríochtaí straitéiseacha a lonnú in  Éirinn2,3. Tá earnáil na TFC mar 
thiomantóir ag fás táirgiúlacht na hÉireann, príomh-rannpháirtí don luach iomlán a chuirtear leis an 
eacnamaíoch, mar aon le tiomantóir ar easpórtálacha agus ar fhostaíocht ardcháilíochta, ardíocaíochta.

Tá cur i bhfeidhm na gcur chun cinn teicneolaíochta chuig earnálacha eile den eacnamaíocht tar éis luas 
a chur faoina dtáirgiúlacht, a n-iomaíochas agus a dteacht aniar eacnamaíoch. Dá bhrí sin, tá an earnáil 
TFC níos leithne tar éis ról lárnach a bheith aici ag tacú le téarnamh geilleagrach easpórtála na hÉireann 
chun an tír a thabhairt ar ais ón ngéarchéim a bhí ann ag deireadh na chéad deich mbliana de 2000 agus 
sa deich mbliana a tháinig ina dhiaidh sin, mar aon le fás láidir, inmharthana a chruthú agus sinn ag dréim 
le deireadh an dara deich mbliana ó 2010 ar aghaidh. 

Tá sé i gceist go gcinnteoidh na gníomhaíochtaí atá aitheanta sa phlean seo go sásaítear an méadú éilimh 
atá réamh-mheasta do scileanna TFC ardleibhéal in eacnamaíocht na hÉireann sna blianta atá le teacht 
ionas gur féidir póitéinseal fáis meántéarmach na hÉireann a shásamh. 

Tá an fás thar cuimse san earnáil seo ag cur leis an éileamh breise ar sileanna TFC ardleibhéal. Is léir seo 
freisin de réir mar a ghlacann an digitiú seilbh i ngach earnáil den gheilleagar. Mar aon leis seo tá margadh 
an lucht oibre ag cúngú, agus tá dianchomórtas go hidirnáisiúnta do ghairmeoirí sciliúla.

Tugann Scileanna Teicneolaíochta 2022:Triú Plean Gníomhaíochta TFC na hÉireann faoi ghnóthachtáil 
soláthair na tíre a athrú céim-ar-chéim trí shraith fhócasaithe de ghníomhaíochtaí a bhfuil tionchar ag 
baint leo agus a bheidh mar bhonn do stádas leanúnach na hÉireann mar lárionad domhanda do thallann 
TFC ardleibhéal. Déanfar an uaillmhian seo a shásamh trí chur chuige dianpháirtnéireachta idir earnálacha 
Rialtais, tionsclaíocha, agus oideachais agus oiliúna.

Sásófar na riachtanais scileanna seo mar thoradh ar thrí phríomhghníomhaíocht:

• íon na gcéimithe TFC a mhéadú ag leibhéal 8+, trí chonair ardoideachais agus acadúla agus trí 
shamhlacha príntíseacha nua araon; 

• na conair atá ann cheana a threisiú agus deiseanna struchtúrtha a chruthú chun scileanna 
TFC ardleibhéal a fhorbairt trí dhul chun cinn ón gcóras breisoideachais agus oiliúna chuig an 
ardoideachas; agus  

• an imirce isteach de ghairmeoirí oilte TFC ó laistigh agus lasmuigh den LEE a éascú.

Cuideofar le tarlú na mbeart seo trí infheistíocht reatha i gcóras ardoideachais na hÉireann mar aon le 
cinntí ar mhaoiniú a fógraíodh i mBuiséad 20194, lena n-áirítear méadú +0.1 faoin gcéad sa Tobhach 
Oiliúna in 2019 agus 2020 araon mar aon le bunú an Tionscnaimh €300m um Chaipiteal Daonna don 
tréimhse 2020 - 2024. 

2 https://www.idaireland.com/doing-business-here/industry-sectors/TFC
3 https://www.idaireland.com/doing-business-here/industry-sectors/software
4 http://www.budget.gov.ie/Budgets/2019/Documents/2.%20Budget%202019%20Tax%20Policy%20Changes.pdf



Tá céatadán na scoláirí a bhfuil 
scrúdú matamaitice Ardleibhéal 
Ardteistiméireachta á roghnú acu 
méadaithe ó 22% in 2012 go 31.5% 
in 2018 

OUTCOMES
OUTCOMES

Tá na rátaí coinneála ar chláir céime 
TFC feabhsaithe ó 81% in 
2010/2011 go 84% do chohórt 
iontrála 2014/2015 

Mhéadaigh an líon céimithe TFC 8+ 
ICT i suíomhanna príomhshrutha 
46%, ó 2,310 in 2012 go 3,378 in 
2016 agus meastar gur 3,549 a 
méid in 2018. Is ionann seo agus 
méadú 54% ó 2012 

68% of ICT professionals are 
employed in the broad ICT sector, 
while 32% are employed across the 
wider economy.

ICT graduates have excellent 
opportunities for employment in 
Ireland with 76% of the class of 2016 
employed in Ireland nine months 
after graduation. For the class of 2017 
over 80% of honours degree 
graduates were in full-time employ-
ment or due to start a job after nine 
months. 

In 2017, tionóladh 55 campa 
samhraidh TFC sa samhradh agus sa 
bhfómhar do scoláirí dara leibhéal 
ina raibh rannpháirtíocht iomlán 
3,893 scoláire ag freastal ó ar fud na 
tíre. Bhí an rannpháirtíocht baineann 
in 2017 ag 46.6% 

In 2018, roghnaigh breis agus 
11,500 scoláire cúrsa 
innealtóireachta/teicneolaíochta 
leibhéal 6-8 mar chéad rogha ar an 
CAO, nach mór 15% de mhóriom-
lán na gcéad roghanna 

22%
2012

2018

31.5%

27%

55 11,500CAMPS

81%
2011

20
12

20
18

2015

84%

68%   32%
Is é an líon scoláirí baineann atá ar 
chúrsaí Springboard+ ICT ná 27%. 
Is ionann seo agus nach mór 
dúbailt iad siúd atá ar chúrsaí 
príomhshrutha an CAO, ag 15% 

Tógáil ar an mbonn Taithí a sholáthar Rogha a sholáthar

Soláthar a mhéadú Coinneáil a fheabhsú Deiseanna a thacú

AN ROINN OIDEACHAIS AGUS SCILEANNA

Gnóthachtáil go dáta

Éileamh scoláirí a chruthú:

Freastal ar ár riachtanais scileanna:

3 Pleananna Gníomhaíochta Scileanna    
 TFC 2012-2018: Feidhmiú go dtí seo

Léirigh an dá Phlean Gníomhaíochta do Scileanna TFC a forbraíodh agus a foilsíodh ó 2012 i leith 
páirtnéireacht láidir sa chomhoibriú idir earnáil na tionsclaíochta agus an Rialtas i dtreo phearsana TFC 
ardleibhéal a fhorbairt agus a sholáthar sa tír seo.  

Tá dul chun cinn suntasach déanta maidir le príomhchuspóirí a bhaint amach faoi na Pleananna 
Gníomhaíochta 2012 agus 2014 do Scileanna TFC:

• Mhéadaigh líon na gcéimithe príomhshrutha leibhéal 8+ ó 2,310 in 2012 go 3,378 in 2016. Táthar 
ag tuar go sroichfidh siad 3,549 faoi 2018.  Is ionann seo agus méadú 54% thar leibhéil 2012. 
Nuair a chuirtear san áireamh céimithe ó chláir thiontúcháin TFC, Springboard+ agus ó áiteanna 
dreasaithe, 70% an méadú atá i gceist agus meastar gur cáilíodh 5,310 céimí sa TFC in 2018.

• Tá na rátaí coinneála ar chláir do chéimithe TFC feabhsaithe ó 81% in 2010/2011 go 84% do 
chohórt iontrála na mac léinn 2014/2015.  

• Tá an líon scoláirí atá ag roghnú Matamaitic ardleibhéal na hArdteistiméireachta méadaithe 
ó 22% in 2012 go 31.5% in 2018. Ba chóir go gcuideodh na hathruithe ar struchtúr na ngrád 
Ardteistiméireachta mar aon leis an leathnú ar raon na ngrád ardleibhéal do phointí CAO, a thosaigh 
in 2017, leis an treocht aníos seo. 

• Tá Eolaíocht Ríomhaireachta á thabhairt isteach de réir a chéile mar ábhar scrúdaithe 
Ardteistiméireachta ag tosú i mí Mheán Fómhair 2018. Tá fáil ar Chódú mar ghearrchúrsa ag 
leibhéal na Sraithe Sóisearaí ó Mheán Fómhair 2014.

• D’éirigh le forbairt agus seoladh  na tionscnaíochta Tech/Life Ireland in 2016, ar Éire a chur chun 
cinn go hidirnáisiúnta mar láthair do scileanna TFC ardleibhéal, feasacht a ardú ar Éire mar láthair 
do ghairmeoirí TFC ardsciliúla ó thar lear.

• Bhí an sruthlíniú, ó 2014 i leith, ar chóras na n-iarratas ar cheadúnais mar ghné thábhachtach freisin 
i méadú na gceadúnas bainteach le TFC (nua agus athnuachan) atá tar éis méadú go hincriminteach 
ó 1,872 in 2014 go 4,021 faoi 2018. 

4 An Sainghrúpa ar Riachtanais Scileanna   
 Todhchaí : Réamh-Mheastachán ar Éilimh   
 Scileanna 2017 go 2022

Tá an t-éileamh ar ghairmeoirí TFC i bhfad chun cinn ar na réamh-mheastacháin a bhí ann cheana. 

I réamh-mheastachán 2013 don éileamh ar scileanna a bhí leagtha amach ag an Sainghrúpa ar Riachtanais 
Scileanna Todhchaí (SGRST) clúdaíodh, mar chás bonnlíne lárnach, ráta fáis iolraithe bliantúil (RFIB/
CAGR) de 4.9%. Bhí sé mar phríomhchuspóir ag Plean Gníomhaíochta Scileanna 2014-2018 an sprioc 
uaillmhianach a bhaint amach maidir le freastal ar nach mór trí cheathrú de na riachtanais scileanna ón 
gcóras náisiúnta oideachais agus oiliúna.   

In 2013 agus 2014, go deimhin sáraíodh an sprioc sin.

Ó 2015 ar aghaidh misnithe ag an dtéarnamh geilleagrach agus ag an margadh saothair níos leithne, 
bhog an t-éileamh scileanna ardleibhéal TFC chuig an gcás fáis níos airde mar a bhí leagtha amach ag an 
SGRST in 2013 – ag ráta CAGR 7.2%. Mar atá in 2018, tá sé tuartha go sásóidh uimhreacha na gcéimithe 
náisiúnta 57% den éileamh rud a léiríonn an méadú éilimh atá tagtha ar scileanna TFC ardleibhéal ón méid 
a bhí réamh-mheasta ar dtús.   

Ionas gur féidir bonn a chur le Plean Gníomhaíochta nua um Scileanna TFC, rinne Sainghrúpa na 
Riachtanais Scileanna Todhcaí (SGRST/SGRST) an t-éileamh ar scileanna TFC a bhí tuartha in 2013 a 
nuashonrú. Rinne an grúpa iniúchadh ar an éileamh ar scileanna ardleibhéal TFC in Éirinn sa tréimhse cúig 
bliana 2017 go 2022, in earnáil na TFC go forleathan, agus in earnálacha eile den eacnamaíocht.

Is é atá réamh-mheasta go lárnach sa chás atá leagtha amach i staidéar an SGRST ná nach é amháin go 
gcothófar an cás maidir le scileanna TFC a leagadh amach in 2013, agus go dtiocfaidh méadú faoi luas 
air seo sna blianta atá le teacht. Méadóidh an RFIB réamh-mheasta 8.5% ar éileamh scileanna TFC an 
t-éileamh ar ghairmeoirí TFC ardleibhéal ó 85,000 in 2018 go 139,000 áit faoi 2022 i ngach réimse den 
eacnamaíocht. 

Mar atá leagtha amach i dTábla 1 thall, is ionann na folúntais poist atá réamh-mheasta don tréimhse 
2018-2022 agus nach mór 73,000. Clúdaíonn sé seo poist ionaid mar aon le héileamh breise mar thoradh 
ar an bhfás sa teicneolaíocht agus in earnálacha eile.

Tá sé réamh-mheasta go méadófar líon na bpost réamh-mheasta ó 11,594 in 2018 go 17,795 in aghaidh 
na bliana faoi 2022, méadú atá gar do 60% agus atá go mór chun tosaigh ar na leibhéil réamh-mheasta 
faoin bPlean Gníomhaíochta um Scileanna TFC 2014-2018.

Table 1:  Réamh-Mheastachán SGRST- Cás Lárnach Bonnlíne: Na Deiseanna Fostaiochta Féideartha do   
 Ghairmeoirí TFC Ardleibhéal de réir Cineál Scile agus Leibhéal sa Chreat Náisiúnta Cáilíochtaí   
 (CNC), 2018-2022

Deiseanna Fostaíochta go Bliantúil IOMLÁN  na 
n-oscailtí 

poist 

2018-20222018 2019 2020 2021 2022

Ríomhaireacht

Leibhéal 6/7 1,410 1,560 1,700 1,840 1,990 8,500

Leibhéal 8+ 8,590 9,680 10,990 12,260 13,710 55,230

Innealtóireacht 
Leictreonach 
agus Leictreach

Leibhéal 6/7 324 340 369 396 415 1,844

Leibhéal 8+ 1,270 1,340 1,440 1,560 1,680 7,290

Iomlán na 
n-oscailtí poist 
féideartha

11,594 12,920 14,499 16,056 17,795 72,864

Déanfaimid na deiseanna 
foghlama,oiliúna agus uas-
scileála a mhéadú. Cuirfimid 
cúrsaí tiontúcháin nua ar fáil 
chun gairmeoirí a mhealladh nár 
smaoinigh cheana ar ghairm TFC. 

Déanfaimid Institiúidí 
Teicneolaíochta, coláistí agus 

ollscoileanna a ghairm chun cúrsaí 
nua a fhorbairt agus a oscailt dóibh 

siúd atá fostaithe, do phrintísigh 
agus d’oiliúnaithe

5 Measúnú: Ag freastal ar Riachtanais    
 Scileanna TFC Ardleibhéal go 2022 

Is léir nach féidir freastal go hiomlán ar leibhéal an éilimh ar scileanna TFC ardleibhéal atá réamh-mheasta 
do na ceithre bliana go 2022 – beag beann ar an bhfás réamh-mheasta i gcéimithe TFC ardleibhéal a 
cháileofar – ó na foinsí príomhshrutha amháin atá ann faoi láthair. 

Ceann de phríomhthéamaí Scileanna Teicneolaíochta 2022: Triú Plean Gníomhaíochta TFC na hÉireann ná 
an tús agus an fhorbairt bhreise a chuirfear le struchtúir nua agus nuálaíocha chun freastal ar riachtanais 
scileanna TFC ardleibhéal. 

Go dtí seo, bhí cláir acadúla ag leibhéal 8 ábalta freastal den chuid is mó ar an éileamh ar scileanna TFC 
ardleibhéal. Léiríonn réamh-mhéastacháin go mbeidh an t-éileamh is mó sna blianta atá le teacht do 
dhaoine aonair atá cáilithe go cuí agus a bhfuil roinnt blianta taithí acu ar thaithí tionsclaíochta. 

Aithníodh freisin go bhfuil scileanna trasnaí ríthábhachtach i gcumas duine aonair a scileanna TFC 
ardleibhéal a ghiaráil. Cruthaíonn an fhorbairt ar chláir ghairmiúla, ar nós printísigh ag leibhéil éagsúla 
den Chreat Náisiúnta Cáilíochta (CNC), agus na deiseanna atá ag leathnú do chláir ríomhaireachta 
agus innealtóireachta acadúla do raon deiseanna uasoiliúna agus athoiliúna níos leithne i dtimpeallacht 
theicneolaíochta atá ag forbairt faoi luas.

Beidh an plean ag tacú freisin agus ag cumasú dul chun cinn lárnach an fhoghlaimeora trasna an chreata 
cáilíochta trí chonair struchtúrtha a bheith ar fáil. Beidh ról tábhachtach ag an gcóras oideachais agus 
oiliúna, ag obair go dlúth le páirtnéirí tionsclaíochta, maidir leis an raon a bhíonn ar fáil a leathnú go 
solúbtha agus go freagarthach chun freastal ar na riachtanais reatha agus éiritheacha i scileanna TFC 
ardleibhéal.      

Mar phointe deiridh, baineann ról ríthábhachtach le tír na hÉireann a chur chun cinn tuilleadh mar 
rogha láthair do thallann ardleibhéal, tacaithe ag córas ceadúnas oibre usáideoir-lárnach agus freagrúil 
chun tallann idirnáisiúnta a mhealladh ionas gur féidir freagairt láithreach don éileamh ar scileanna TFC 
ardleibhéal i ngach gné den gheilleagar. 

6 Soláthar do Riachtanais Scileanna TFC    
 Ardleibhéal

Leanann an soláthar ar chéimithe ón gcóras oideachais agus oiliúna náisiúnta mar bhonnchloch chun 
freastal ar riachtanais scileanna TFC ardleibhéal na hÉireann. Tá freagairt mhaith ón gcóras go dtí seo 
agus, gan aon idirbheartaíocht bhreise, tá sé i gceist go sásófar an gá le 1,800 céimí sa bhreis in aghaidh 
na bliana faoin mbliain 2022 – méadú nach mór 25%.

Bunaithe ar an gcás bonnlíne atá leagtha amach sna réamh-mheastacháin SGRST, áfach, beidh fáil ar 
suas le 18,000 post do dhaoine le scileanna TFC ardleibhéal in aghaidh na bliana faoin mbliain 2022. Is 
ionann seo agus 73,000 deis fostaíochta do chéimithe le scileanna TFC ardleibhéal sna ceithre bliana atá 
le teacht.

Gan aon idirbheartaíochtaí breise, beidh os cionn 9,200 céimí in aghaidh na bliana á sholáthar againn 
(príntísigh san áireamh) ón gcóras oideachais agus oiliúna faoin mbliain 2022. Ina theannta sin, eisíodh 
4,000 ceadúnas oibre le bliain anuas chuig imircigh a bhfuil Scileanna TFC ardleibhéal acu.

Chun méadú measta na ndaoine sciliúla a bhaint amach, beidh gá na méaduithe atá pleanáilte cheana 
féin a fhorlíonadh le sraith gníomhaíochtaí nua a mbeidh tionchar acu agus a chuideoidh le leibhéal 
uaillmhianach an éilimh a shásamh, agus stádas na hÉireann a choinneáil mar cheannródaí domhanda ar 
an bhforbairt ar thallann agus scileanna TFC ardleibhéal. 

Déanann Scileanna Teicneolaíochta 2022:Triú Plean Gníomhaíochta TFC na hÉireann cur síos ar na 
gníomhaíochtaí chun an soláthar ón gcóras oideachais agus oiliúna a leathnú tuilleadh ar mhaithe le 3,200 
céimí TFC ardleibhéal in aghaidh na bliana sa bhreis ar an méadú sa soláthar atá pleanáilte cheana féin go 
2022 a chur ar fáil. Ciallaíonn sé seo go mbeidh 5,000 céimí sa bhreis le scileanna TFC ardleibhéal ar fáil 
gach bliain faoin mbliain 2022, agus sásóidh sé seo 70% den éileamh bliantúil atá measta ón ár gcóras 
oideachais agus oiliúna féin. 

Éileamh an-suntasach atá i gceist anseo agus beifear ag brath ar eagsúlacht a chruthú sa raon mac léinn 
a bhíonn ag dul isteach sa chóras agus sna roghanna a bhíonn á ofráil ag an gcóras. Léiríonn scála an 
mhéadaithe leibhéal tiomantais an Rialtais, earnáil na tionsclaíochta agus earnáil an oideachais chun 
riachtanais scileanna TFC ardleibhéal a shásamh. 

Beidh gá freisin le fás sa leibhéal imirice isteach ó imircigh an Aontais Eorpaigh (AE)agus neamh-AE/LEE 
araon, go háirithe sa ghearrthéarma. 

AN ROINN OIDEACHAIS AGUS SCILEANNA



15

Figiúr 1: Scileanna Ardleibhéal TFC – Éilimh mheasta agus freagairt an tSoláthair 2018-2022

7 Réimsí Tosaíochta i Scileanna      
 Teicneolaíochta 2019-2022

Tá gá le gníomhaíochtaí spriocdhírithe, éifeachtacha mar chomhlánú ar na bearta atá ann cheana agus 
chun an soláthar ar scileanna ardleibhéal TFC a neartú sna blianta atá le teacht. 

Tá a leithéid ríthabhachtach chun tacú le hiomaíocht agus fás na hearnála TFC i gcoitinne agus, diaidh 
ar ndiaidh, earnálacha eile den eacnamaíocht de réir mar a leabaíonn an digitiú. Mar atá luaite, tarlaíonn 
sé seo freisin i gcomhthéacs na lánfhostaíochta nach mór in eacnamaíocht na hÉireann agus cúngú dá 
réir ar an margadh fostaíochta; mar aon leis an dianchomórtas do ghairmeoirí TFC go hidirnáisiúnta, go 
háirithe laistigh den AE.

Díreoidh an plean ar chúig réimse tosaíochta chun an soláthar ar scileanna TFC ardleibhéal a mhéadú ar 
fud na hearnálacha. Méadóidh sé seo an soláthar baile do scileanna agus díreofar ar thallann idirnáisiúnta 
a mhealladh chun na hearnála – fachtóir ríthabhachtach a chuideoidh le freastal ar scileanna éiritheacha 
maidir le teicneolaíochtaí nua mar aon cur leis an soláthar glan ar ghairmeoirí sciliúla. 

Cuideoidh leathnú an tsoláthair sa bhreisoideachas agus oideachas agus oiliúint ag an ardleibhéal le 
rochtain ar an gcóras oideachais a leathnú d’fhoghlaimeoirí ar mian leo athoiliúint agus uasoiliúint, agus 
cuirfear le líon na gcéimithe ardleibhéal TFC. 

Is iad seo a leanas na réimsí tosaíochta faoin bPlean a bhfuill tuilleadh plé othu thíos:- 

• Leathnú ar an Soláthar san Ardoideachas

• Conair chuí TFC

• Printíseachtaí TFC

• Skillnet Ireland

• Tallann Idirnáisiúnta

7.1 Leathnú ar an Soláthar san Ardoideachas
Leanfaidh méadú an tsoláthair ar áiteanna TFC ardleibhéal san ardoideachas ag cur go suntasach le líon 
na gcéimithe oilte a bhíonn ar fáil d’earnáil na TFC.

Dhírigh pleananna gníomhaíochta roimhe seo go príomha ar an acmhainn a mhéadú in earnáil an 
ardoideachais.  Mar aon le tacú le leibhéil reatha an tsoláthair, tá fócas straitéiseach ag an bplean seo 
lánleas a bhaint as raon na ndeiseanna foghlama atá ar fáil ar fud an chórais treasaigh chun réimse conairí 
a sholáthar le freastal ar na riachtanais scileanna TFC ardleibhéal anois agus sa todhchaí.   

7.2 Conair chuig TFC
Beidh an plean gníomhaíochta seo ag tógáil ar na páirtnéireachtaí 
atá ann cheana idir na hearnálacha breisoideachais agus 
ardoideachais chun conair nua a sholáthar don athsciliú a 
chruthóidh pointe iontrála ag leibhéal an bhreisoideachais le 
conair chinnte don dul chun cinn chuig cláir ardoideachais TFC ag 
leibhéil 6 agus 7 den Chreat Cáilíochta. 

Tógfaidh clár Conair chuig TFC ar chlár Springboard+ a raibh 
rath air maidir le foghlaimeoirí a mhealladh ó chúlraí gairmiúla 
éagsúla chuig na TFC le fócas ar leith ar mhná a mhealladh chun 
na hearnála.  Díreoidh sé ar an athsciliú orthu siúd atá ag filleadh 
agus ar dhaoine aonair atá fostaithe faoi láthair i dtionsclaíochtaí 
a d’fhéadfadh a bheith i mbaol mar thoradh ar dhul chun cinn 
teicneolaíochta agus ar dhaoine aonair a uasoiliúint trí chonairí 
tiontúcháin chuig TFC. Cruthóidh sé foirmeáltacht do na conairí 
dul chun cinn idir an bord oideachais agus oiliúna (BOO) ábhartha 
agus institiúidí ardoideachais (IAO) maidir le hábhar agus dearadh 
cúrsaí a chomhaontú.

Déanfar cúrsaí Conair a sholáthar i gcomhpháirt le fostóirí 
réigiúnacha lena dheimhniú go mbíonn rannpháirtithe lán-oilte 
leis na scileanna is gá don réigiún. Cuirfear an clár i bhfeidhm ag 
an leibhéal réigiúnach le rannpháirtíocht ó Fhóraim na Scileanna 
Réigiúnacha chun na scileanna is gá a aithint agus chun an clár 
a oiriúnú do riachtanais an cheantair ar leith sin. Tá a leithéid 
tábhachtach d’fhorbairt na tionsclaíochta go réigiúnach agus lena 
dheimhniú go mbíonn daoine aonair oilte leis na scileanna cuí do 
riachtanais na tionsclaíochta go réigiúnach. 

7.3 Printíseachtaí TFC
Is féidir leis an bhfás go leanúnach ar phrintíseachtaí TFC dul i 
bhfeidhm go suntasach ar riachtanais scileanna TFC ardleibhéal 
a shásamh. Faoin gClár um Chomhpháirtíocht Rialtais, agus faoin 
bPlean Gníomhaíochta chun Printíseachtaí agus Cúrsaí Oiliúna a 
Leathnú in Éirinn, 2016-20205, tá an Rialtas tiomanta do 31,000 
duine a chlárú ar chláir idir 2016 agus 2020. Tá an uaillmhian seo 
tacaithe ag méaduithe suntasacha sa leithdháileadh buiséid don 
oiliúint phrintíseacht (€122m, méadú nach mór 24% ar 2017).  

Clúdaíonn sé seo leathnú na samhla printíseachta chuig réimsí 
neamhcheardaíochta, lena n-áirítear TFC. Tá faomhadh faighte 
ag dhá chlár TFC (Innealtóir Gairmiúil Gréasáin Comhlach agus 
Forbróir Bogearraí Gairmiúil Comhlach) mar aon le printíseacht 
leibhéal 7 in Innealtóireacht Leictreach Tionsclaíochta agus 
tosóidh na chéad phrintísigh i mí Mheán Fómhair 2018. 

5 https://www.education.ie/en/Publications/Policy-Reports/Action-Plan-
Expand-Apprenticeship-Traineeship-in-Ireland-2016-2020.pdf

AN CLÁR CONAIR CHUIG TFC 
AG FEIDHMIÚ 
Tá James fostaithe in earnáil na 
teicneolaíochta, ach níl sé cinnte cé 
na gnéithe den ríomhaireacht is mó 
a bhfuil spéis aige iontu. 

Tá an Clár Conair chuig TFC 
á reáchtáil sa lárionad Iar-
Ardteistiméireachta (PLC) áitiúil 
agus tugann sé seo deis scileanna 
riachtanacha ríomhchlárú ag 
leibhéal cáilíochta 5 nó 6 a 
ghnóthú.

Is féidir le James cinneadh a 
dhéanamh maidir le dul chun cinn 
laistigh den chlár Conair chuig TFC 
chuig a Institiúid Theicneolaíochta 
/Ollscoil Theicneolaíochta áitiúil 
chun céim in innealtóireacht 
bogearraí ag leibhéal cáilíochta 7 a 
ghnóthú. 

PRÍNTÍSEACHTAÍ TFC I 
GCLEACHTAS 
Mar scoláire Ardteistiméireachta, 
ba mhaith le Stephen dul isteach in 
earnáil na TFC ach ní mian leis clár 
acadúil ceithre bliana a dhéanamh. 
Cuireann  príntíseachtaí Gairmiúla 
Comhlacha TFC deis ar fáil chun 
cáilíocht a ghnóthú ag leibhéal 
6 trí thaithí san obair mar aon le 
foghlaim coláiste-bhunaithe agus 
pá á fháil ag an am céanna. 

Chaith Emma roinnt blianta ag 
obair i gcomhlacht teicneolaíochta 
ilnáisiúnta – agus í fós lena fostóir 
cláraíonn sí do Dhochtúireacht 
Gairmiúil san Innealtóireacht 
faoi shamhail na printíseachta, 
ag foghlaim san ionad oibre agus 
tacaíocht acadúil breise á sholáthar 
ag páirtnéirí ollscoile chun 
teorainneacha na teicneolaíochta a 
bhrú chun cinn. 

Tá seacht gcinn de chláracha printíseachta eile á bhforbairt faoi 
láthair ag leibhéil 6-10 den CNC. Déanfar na printísigh TFC agus 
innealtóireachta a chur chun cinn i measc corporáidí ilnáisiúnta 
agus i measc comhlachtaí dúchasacha ag leibhéal réigiúnach 
lena dheimhniú go bhfreastalaítear ar na riachtanais scileanna go 
náisiúnta. 

7.4 Skillnet Ireland
Tá se léirithe ag Skillnet Ireland go bhfuil féith láidir iontu chun 
dlúthpháirtíocht oibre a bheith acu lena ngréasáin foghlama gnó 
agus iad ag freagairt go solúbtha agus ar bhealaí nuálacha chun 
freastal ar shainriachtanais scileanna TFC.  Áirítear beochaintí, 
róbataicí, teic ghlas, idirlíon do ghnóthaí leighis, medtech, córais 
leictreonacha, TFC agus bogábhar i measc na sainteicneolaíochta 
agus TFC dhírithe.

Rinne Skillnet TFC Theicneolaíocht na hÉireann, i gcomhpháirt 
le hOllscoil Luimní, an chéad chéim Mháistreachta san Intleacht 
Shaorga (IS) a sheoladh go luath in 2018, mar fhreagairt ar an 
éileamh a bhí ag méadú ó earnáil na tionsclaíochta do scileanna 
um intleacht shaorga in Éirinn. 

Is féidir leathnú agus forbairt ghréasáin Skillnet Ireland, trí chláir 
a bhíonn ailínithe leis an gCreat Cáilíochtaí Náisiúnta, gairmeoirí 
a mhealladh chun fanacht i mór-earnáil na TFC. Tacófar leo seo le 
Conair ghairme shoiléire ina mbeidh suntas tugtha do dheiseanna 
fostaíochta do chomhlachtaí agus do dhaoine aonair.

7.5 Tallann Idirnáisiúnta
Méadóidh an earnáil oideachais agus oiliúna líon na gcéimithe TFC 
ardleibhéal breis agus 5,000 in aghaidh na bliana faoin mbliain 
2022. I bhfianaise an luas méadaithe a bhaineann leis an éileamh 
do ghairmeoirí TFC, leanfaidh an gá lena dheimhniú go ndéantar 
tallann idirnáisiúnta a mhealladh, ó laistigh den AE agus den LEE 
agus trí Chóras na gCeadúnas Fostaíochta do ghairmeoirí oilte 
lasmuigh den LEE. 

Ag tógáil ar athchóirithe ar na Ceadúnais Fostaíochta ó 2014, 
rinneadh athbhreithniú freisin ar an bpolasaí maidir le himirce 
eacnamaíoch níos leithne in 2018, lena dheimhniú go leanann 
córas na gceadúnas ag freagairt don mhargadh fostaíochta níos 
leithne de réir mar atáthar ag gluaiseacht i dtreo na lánfhostaíochta.

Cuideoidh moltaí a bhí mar chuid den athbhreithniú le 
tarraingteacht na hÉireann do ghairmeoirí idirnáisiúnta TFC  
ardléibhéal a mhealladh tuilleadh.

 

SKILLNET IRELAND AG 
FEIDHMIÚ
Mar fhostóir teicneolaíochta 
i nGnóthas Bheag agus 
Meánmhéide (SME), tá Rob ag 
pleanáil ar leathnú go réimsí 
eile le tacaíocht i bhforbairtí 
teicneolaíochta. Beidh gá ag an 
bhfoireann atá aige faoi láthair le 
huasoiliúint sa réimse nua seo atá 
ag teacht chun cinn. 

I gcomhpháirt le gréasán Skillnet 
Ireland, is féidir leis tabhairt faoi 
chlár oiliúna a fhorbairt a bheidh 
gafa go díreach leis na riachtanais 
oiliúna atá aige, ó ghearrchúrsa 
go Máistreacht ar líne Leibhéal 9 i 
gCibearshlándáil trí chianfhoghlaim 
agus foghlaim chumaisc. 

OIBRITHE Ó THAR LEAR A 
MHEALLADH 
Is forbróir ardsciliúil é Ahmed atá 
lonnaithe i dtír neamh-LEE. Tá 
saineolas aige i réimse róbataicí 
atá ag teacht chun cinn agus tá 
dúshláin nua á lorg aige sa réimse 
seo. Is féidir leis eolas sothuigthe a 
rochtain ar jabanna in Éirinn, sochaí 
na hÉireann agus eolas  faoin 
imirce, láithreán gréasáin rialtais 
lárnaithe.

8 Gníomhaíochtaí Straitéiseacha Eile

Tá roinnt tosaíochtaí eile pleanáilte freisin agus táthar ag súil go 
gcuirfidh siad seo go mór le cuspóirí an phlean seo. 

Tionscnamh um Chaipiteal Daonna (TCD)
Soláthróidh an TCD infheistíocht breise €300m thar na tréimhse 
cúig bliana 2020-2024, agus an caiteachas dírithe i dtreo 
acmhainni ardoideachais i gcláir scil-dhírithe a mbeidh sé i gceist 
leo riachtanais tosaíochta an mhargaidh fostaíochta a shásamh, 
mar a aithnítear sa phlean seo agus tabhairt freisin faoi shamhlacha 
nuálaíocha agus freagartha maidir le soláthar na gclár a chothú.  

Athchóiriú ar an gCiste Náisiúnta Oiliúna (CNO)
Táthar ag súil gcuideoidh soláthar na moltaí atá san athbhreithniú 
neamhspleách ar an CNO mar atá sa Phlean Feidhmiúcháin a 
foilsíodh mar chuid de Bhuiséad 20196 go mór leis na cuspóirí atá 
sa phlean seo a bhaint amach.  

Cuideoidh, ach go háirithe, bunú ghrúpa comhairleach nua 
chuig an gComhairle Náisiúnta um Scileanna (CNS), atá faoi 
chathaoirleacht ionadaí fostóra ar an gcomhairle, moltaí a 
chur faoi bhráid an CNS ar thosaíochtaí caiteachais CNO lena 
dheimhniú go leantar ag tabhairt tosaíochta don fhreastal ar 
riachtanais scileanna TFC. 

Athbhreithniú na Samhala Maoinithe don 
Ardoideachas
Tá tosaíocht ag an bhfeidhmiú go leanúnach ar na moltaí ó 
Athbhreithniú na Samhla um Leithdháileadh do Mhaoiniú 
Institiúidí Ardoideachais.  Cuideodih sé seo le treoir a chruthú 
don todhchaí, le feidhmiú agus tionchar an ardoideachais 
lena n-áirítear anailís ar chúrsaí TFC agus ar mhaoiniú agus 
infreastruchtúr, atá riachtanach chun céimithe TFC ardleibhéal a 
sholáthar don earnáil. 

Rannpháirtíocht na nOibrithe Baineann
Agus an eacnamaíocht ag gluaiseacht i dtreo na lánfhástaíochta, 
tá béim rímhór ar leanúint leis an lucht oibre a mhéadú, chun 
freastal i bpáirt ar an ngá atá ag méadú do scileanna agus tallainn. 
Beidh sé mar phríomhfhócas oibrithe baineann a chothú, atá faoi 
láthair ag 56% (i gcomparáid le 69% do na fir)7 trí dhul i ngleic 
leis na constaicí a bhaineann le tosú nó ath-thosú sa mhargadh 
fostaíochta. 

6 https://www.education.ie/en/Publications/Education-Reports/review-of- 
national-training-fund-implementation-plan.pdf

7 https://www.cso.ie/en/releasesandpublications/er/lfs/labourforcesurveyquarter32018/

RANNPHÁIRTÍOCHT NA 
NOIBRITHE BAINEANN A 
MHÉADÚ
Bronnadh céim sa ríomhaireacht 
ar Niamh i 2004, ach ní raibh sí ag 
obair in earnáil na teicneolaícohta 
le blianta toisc gur ghlac sí le 
briseadh gairme. Ba mhaith léi 
dul ar ais ag obair ach, mar gheall 
ar luas an athraithe san earnáil, 
d’fheadfadh nach bhfuil a cuid 
scileanna suas go dáta. 

Tacaíonn Clár Software Skillnet 
Women ReBOOT le conair shoiléir 
chun filleadh ar an obair trí 
chóitseáil, socrúcháin oibre agus 
scileanna teicniúla a fhorbairt. 

DEISEANNA DO 
SHOLÁTHRAITHE  
EBeidh soláthraithe oideachais 
agus oiliúna ábalta maoiniú a 
rochtain a thacóidh le comhoibriú 
trasearnála agus le páirtnéireachtaí 
le hearnáil na tionsclaíochta.  
Déanfar maoiniú ar an soláthar 
ar chláir foghlama nuálaíocha trí 
shraith glaochanna spriocdhírithe 
le linn fad saoil an phlean seo, ina 
measc Springboard+ agus Conair 
chuig TFC. 

Éireoidh linn méadú a dheimhniú ar 
líon na n-áiteanna i bpríomhréimsí 
scile mar fhreagairt ríshuntasach 
ón Rialtas ar Chuspóir Straitéiseach 
Náisiúnta 5 atá ar fáil i Tionscadal 
Éireann 2040 – Eacnamaíocht 
Láidir Tacaithe ag Fiontar, 
Nuálaíocht agus Scileanna.  

9 Feidhmiú    

Tá na mionsonraí atá socruithe faoin bplean gníomhaíochta seo leagtha amach sa sceideal thíos.

Cuirfear na gníomhaíochtaí seo i bhfeidhm trí pháirtnéireacht idir an Rialtas, earnáil na tionsclaíochta 
agus an córas oideachais agus oiliúna agus beidh siad mar chomhlánú ar uasoiliúint leanúnach bhonn 
tallainn na hearnála fiontair. 

Déanfaidh Grúpa Stiúrtha Ardleibhéal an plean seo a ghluaiseacht chun cinn agus beidh an grúpa faoi 
chathaoirleacht na Roinne Oideachais agus Scileanna (ROS), le hionadaíocht sinsearach ón Roinn Gnó, 
Fiontar agus Nuálaíochta (RGFN), ina mbeidh ionadaithe ó Ranna Rialtais, gníomhaireachtaí, earnáil na 
tionsclaíochta agus soláthraithe oideachais agus oiliúna. 

Déanfaidh an Grúpa Stiúrtha an plean gníomhaíochta a uasdátú, a mhínchóiriú agus a oiriúnú i bhfianaise 
na bhforbairtí ábhartha agus a mheasúnaithe ar éifeachtacht an phlean chun freastal ar riachtanais 
scileanna TFC ardleibhéal an gheilleagair. 

Táirge Insoláthartha

Páirtnéirí in Earnáil 
na dTionsclaíochtaí 
agus na hIonchair 

Riachtanacha

Sceideal don 
Soláthar

Comhlacht 
atá freagrach

Conair athscile a sholáthar a chuireann pointe 
iontrála ar fáil ag leibhéal 5 agus 6 den CNC 
le conair dul chun cinn cinnte go cláir athscile 
leibhéal TFC ag leibhéal CNC 6 & 7: Clár Conair 
chuig TFC

A bheith gafa 
leis na Fóraim 
Scileanna 
Réigiúnacha de 
réir mar is gá chun 
na riachtanais 
scileanna a 
dhearbhú

Deiseanna gairme 
a chothú san 
earnáil chun daoine 
a ghríosadh le 
glacadh leis na 
háiteanna breise

Ráithe 2, 
2020

ÚAO, SOLAS, 
BOO, IAO, 
RSF

Leanúint le Springboard+, Uasoiliúint TFC 
agus cúrsaí tiontúcháin CNC Leibhéal 8, i 
gcomhpháirt le hearnáil na tionsclaíochta chun 
cláir a dhearadh agus chun socrúcháin oibre 
struchtúrtha a sholáthar 

2019-2022 ROS, ÚAO, 
IAO

Glaoch a eisiúint do chúrsaí tiontúcháin /
uasoiliúna TFC eile faoi Springboard+, dírithe 
orthu siúd atá dífhostaithe agus orthu siúd ar 
mian leo filleadh ar an obair tar éis tréimhse 
neamhghníomhaíochta

Ráithe 1 go 
bliantúil ROS, ÚAO

Táirge Insoláthartha

Páirtnéirí in Earnáil 
na dTionsclaíochtaí 
agus na hIonchair 

Riachtanacha

Sceideal 
don 

Soláthar

Comhlacht atá 
freagrach

Glaoch a eisiúint do léirithe spéise maidir le 
háiteanna breise a sholáthar i ndisciplíní TFC 
leibhéil 6-10 trí shamhlacha printíseachta agus 
oiliúna

Rannpháirtíocht 
an Fhostóra chun 
cláir do phrintísigh 
a chruthú agus a 
sholáthar

Ráithe 3, 
2019

ÚAO, IAO, 
SOLAS, FET

Féidearthacht cláir phrintíseachta TFC breise 
a mheas le cur ar chlár oibre athoiliúna agus 
foghlama fadsaoil 

Ráithe 1, 
2019 SOLAS, IAO

Tástáil ar Chúrsaí Oiliúna dhá-bhliain ar a bhfuil 
4 mhí dian-oiliúna i gColáiste ag L6 mar aon 
le hocht mí taithí oibre i gcomhlacht urraithe 
ina dhiaidh sin (lá amháin oiliúna in aghaidh na 
sceachtaine) gach bliain

2020 SOLAS

Prótacal a fhorbairt don rannpháirtíocht le 
comhlachtaí ilnáisiúnta agus dúchasacha chun 
scéim printíseachta TFC a fhorbairt 

Ráithe 1, 
2020

SOLAS, 
Comhairle na 
bPrintíseach, 
ROS, ÚAO

Athbhreithniú a dhéanamh ar an leithdháileadh 
ciste do chúrsaí TFC faoin tSamhail Leasaithe don 
Leithdháileadh ar Mhaoiniú do IAO

Ráithe 3, 
2019 ÚAO, ROS

Gníomh 1: Conair a sholáthar don athsciliú chuig rólanna TFC/ Teicneolaíochta 

Gníomh 2: Áiteanna breise ar Chláir TFC/ Teicneolaíochta Breisoideachais agus  
 Ardoideachais a dhreasú

Gníomh 3:  Gréasáin Skillnet Ireland chun cláir theicniúla TFC agus cláir   
 bhainistíochta don earnáil tionsclaíochta a sholáthar  

Táirge Insoláthartha

Páirtnéirí in Earnáil 
na dTionsclaíochtaí 
agus na hIonchair 

Riachtanacha

Sceideal 
don 

Soláthar

Comhlacht atá 
freagrach

Cláir thiontúcháin TFC Skillnet Ireland a sholáthar 
a dhíríonn go sonrach ar innealtóireacht 
bogearraí.

Teagmháil 
a  dhéanamh 
le soláthraithe 
oideachais agus 
oiliúna chun díriú 
ar earnáil na TFC 

Infheistíocht i 
gCláir TFC a bhfuil 
comh-mhaoiniú 
acu ó Skillnet 
Ireland Networks 
agus Earnáil na 
Tionsclaíochta 

Ceannaireacht ar 
an bhfiontraíocht 
agus riachtanais 
oiliúna a aithint

Ionchar ó 
shaineolaithe 
tionsclaíocha 
chun cláir leibhéal 
9 a fhorbairt 
do chleachtóirí 
in earnáil na 
tionsclaíochta

Ráithe 1- 
Ráithe 4 
2019

Skillnet Ireland

Cúrsaí tiontúcháin TFC Skillnet Ireland a 
sholáthar a bhíonn dírithe ar chrua-earraí agus ar 
scileanna infreastructúir agus róil poist mar aon le 
feidhmeanna seirbhíse TF 

Leanúnach Skillnet Ireland

Is iad na réimsí infheistíochta ar chóir díriú 
orthu ná iad siúd a bhfuil ardéileamh orthu mar 
a bhíonn á léiriú ag Scileanna Réamh-mheasta 
SGRST: Anailíseacht Sonraí, Intleacht Shaorga/
Córais Chognaíochta, Róbataic, Beochaintí, 
Cluichíocht, Blocshlabhra, Idirlíon na nEarraí, 
Priontáil 3D, Réaltacht Bhreisithe agus Fhíorúil, 
Cibearshlándáil/Slándáil don Chéad Ghlúin Eile

Athbhreithniú a dhéanamh ar an soláthar i 
gcoinne réimsí tosaíochta.

Ráithe 4   go 
bliantúil

Skillnet Ireland, 
ROS, RGFN, 
ÚAO

Leanúint agus monatóireacht ar chlár Skillnet 
Ireland Women ReBOOT

Ráithe 4, 
2019 Skillnet Ireland

Táirge Insoláthartha

Páirtnéirí in Earnáil 
na dTionsclaíochtaí 
agus na hIonchair 

Riachtanacha

Sceideal 
don 

Soláthar

Comhlacht atá 
freagrach

Tairseach gréasáin a bhreisiú agus a chothú, ar 
nós Tech/Life Ireland, chun tallann idirnáisiúnta a 
mhealladh go hÉireann.

Comhoibriú 
ó earnáil na 
tionsclaíochta 
chun an tairseach 
gréasáin agus 
margaíochta ar 
ócáidí bolscireachta 
don ghairm a 
chothú 

Ráithe 1, 
2019 agus 
leanúnach

RGFN, 
Fiontraíocht 
Éireann, 
IDA Ireland, 
Tairseach 
Gréasáin

Na moltaí ón Athbhreithniú ar Chóras na 
gCeadúnas Fostaíochta a chur i bhfeidhm

Ráithe 1, 
2019 RGFN

An féidearthacht ar an ualach riaracháin 
bainteach le visa Stampa 4 a ghnóthú dóibh 
siúd a bhfuil ceadúnas fostaíochta do scileanna 
criticiúla acu a mheas tar éis dhá bhliain.  

Ráithe 1, 
2019 RDC

An féidearthacht a mheas maidir le cur tuilleadh 
eile leis an gceadúnas ar Fanacht Siar Céimithe do 
scoláirí idirnáisiúnta a bhfuil ardscileanna acu

Ráithe 1, 
2019 ROS, RDC

Coinneáil ar chohórt na scoláirí idirnáisiúnta a 
chothú 

Ráithe 4, 
2019

ROS, ÚAO, 
IAO

Táirge Insoláthartha

Páirtnéirí in Earnáil 
na dTionsclaíochtaí 
agus na hIonchair 

Riachtanacha

Sceideal 
don 

Soláthar

Comhlacht atá 
freagrach

Na torthaí ón athbhreithniú Treorach a mheas i 
gcomhthéacs Scileanna TFC. 

Ráithe 1, 
2019 ROS

Eolas maidir le forbairt chuimsitheach scileanna 
a chur ar fáil d’fhostóirí lena n-áirítear bealaí nua 
inar féidir le fostóirí tacaíochtaí maoinithe agus 
deiseanna fostaíochta a rochtain

Ráithe 3, 
2019

ROS, RGFN, 
Skillnet Ireland

Gníomh 4:  Tallann a mhealladh agus a choinneáil, ag cur Éire chun cinn mar    
 láthair do scileanna  TFC ardleibhéal, agus don oideachas agus oiliúint TFC 

Gníomh 5:  An soláthar ar ilchineálacht nua oideachais agus scileanna don phobal  
 agus d’earnáil na tionsclaíochta a chothú

Aguisín 1
Ballraíocht an Ghrúpa Ardleibhéil    

Comhchathaoir:  William Beausang, Rúnaí Ginearálta Cúnta, An Roinn Oideachais agus Scileanna   
 (ó Bhealtaine 2018)
 David Hegarty, Rúnaí Ginearálta Cúnta, An Roinn Gnó, Fiontar agus Nuálaíochta
Leo Clancy  Ceann na Teicneolaíochta, Seirbhísí Tomhaltóra & Gnó, IDA Ireland
Edel Creely  Grúpstiúrthóir Bainistíochta, Trilogy Technologies/ Uachtarán Ibec 
Tony Donohoe  Cathaoirleach, Sainghrúpa ar Riachtanais Scileanna Todhchaí
Leonard Hobbs  Stiúrthóir – Taighde agus Nuálaíocht na Tríonóide, MIDAS
Alan McGrath Stiúrthóir Straitéise, Taighde agus Meastóireachta, SOLAS (ó Dheireadh Fómhair  
 2018)
Helen McMahon  Feidhmeannach Sinsearach Scileanna Cliaint, Fiontraíocht Éireann 
                                   (ó Aibreán 2018)
John McNamara  Bainisteoir, An Roinn TFC, Fiontraíocht Éireann (ó Aibreán 2018)
Margie McCarthy Stiúrthóireacht Nuálaíochta agus Oideachais, Science Foundation Ireland/  
 SmartFutures (ó Aibreán 2018)
Ted Parslow  Cathaoirleach, An Fóram Ríomhaireachta Tríú Leibhéal
Vivienne Patterson Ceann na Scileanna, Rannpháirtíocht agus Staitisticí, An tÚdarás um    
 Ardoideachas (ó Aibreán 2018)
Brendan Whelan  Príomhoifigeach, An Straitéis Náisiúnta Dhigiteach & Conarthaí Margaidh   
 Theileachumarsáide, An Roinn Cumarsáide, Gníomhaithe ar son na hAeráide   
 & Comhshaoil (ó Aibreán 2018)

Rúnaíocht
An Roinn Oideachais agus Scileanna
Philip Crosby, Príomhoifigeach
Trudy Duffy, Príomhoifigeach Cúnta
Rebekah Maguire, Oifigeach Riaracháin

An Roinn Gnó, Fiontraíochta agus Nuálaíochta
Kevin Daly, Príomhoifigeach
Alan Power, Príomhoifigeach Cúnta

Aguisín II
Na Comhlachta a rabhthas i gcomhairle leo      

An Fóram Náisiúnta ar Fheabhsú an Teagaisc agus na Foghlama
An Fóram Ríomhaireachta Tríú Leibhéal 
An tÚdarás um Ardoideachas  
Comhlachas Tráchtála na hÉireann Mheirceá
Connecting Women in Technology (CWIT)
Cumann Ríomhaireachta Éireann / Scileanna Digiteacha Éireann agus Cónaidhm Post
Fiontraíocht Éireann 
Fondúireacht Eolaíochta Éireann (SFI)
Innealtóirí na hÉireann 
Mearluas chuig TF (FIT)
Skillnet Ireland
SmartFutures
SOLAS
Teicneolaíocht na hÉireann / Ibec
ÚFT Éire 

Aguisín III
Doiciméid Chúlra

¡Réamhaisnéis ar Éileamh Todhchaí Scileanna TFC Ardleibhéal in Éirinn, 2017- 2022, An Sainghrúpa ar 
Riachtanais Scileanna Todhchaí http://www.skillsireland.ie/Publications/

Plean Gníomhaíochta um Scileanna TFC 2019-2022, Doiciméad Eolais, Rialtas na hÉireann. https://
www.education.ie/en/Publications/Latest-Publications/

Tuarascáil an Ghrúpa Idir-Rannach um Athbhreithniú ar an bPolasaí um Imirce Eacnamaíoch, An Roinn 
Gnó, Fiontar agus Nuálaíochta, https://dbei.gov.ie/en/Publications/Publication-files/Review-of-
Economic-Migration-Policy.pdf 

Aguisín IV
Giorrúcháin

AE (EU) Aontas Eorpach
AO (HE) Ardoideachas
BB (FET) Breisoideachas agus Breisoiliúint
BOO (ETB) Bord Oideachais agus Oiliúna
CFC (SPF) Creat um Fheidhmiú an Chórais
CNC (NFQ) An Creat Náisiúnta Cáilíochta
CNO (NTF) An Ciste Náisiúnta Oiliúna
CNS (NSC) An Chomhairle Náisiúnta ar Scileanna 
CNT-IB (NPC-PP) Comhairle Náisiúnta na dTuismitheoirí – Iar-Bhunscoil
CSDPD (IDSJC) An Chomhghuaillíocht um Scileanna Digiteacha agus Poist Dhigiteacha
CWIT Connecting Women in Technology
DCCÉ (QQI) Dearbhú Cáilíochta agus Cáilíochtaí Éireann
FNFTF (NFETL) An Fóram Náisiúnta um Fheabhsú Teagaisc agus Foghlama
FRTL (TLCF) An Fóram Ríomhaireachta Tríú Leibhéal
FSR (RSF) Fóraim um Scileanna Réigiúnacha 
IAO (HEI) Institiúid Ardoideachais
IS (AI) Intleacht Shaorga
IT (IoT) Institiúid Theicneolaíochta
LEE (EEA) An Limistéar Eorpach Eacnamaíoch
MTF (FIT) Mearluas chuig TF
OT (TU) Ollscoil Theicneolaíochta
POS (CSO) An Phríomh-Oifig Staidrimh
RDCC (DJE) An Roinn Dlí agus Cirt agus Comhionannais
RFIB (CAGR) Ráta Fáis Iolraithe Bliantúil
RGFN (DBEI) An Roinn Gnó, Fiontar agus Nuálaíochta
ROS (DES) An Roinn Oideachais agus Scileanna
SGRST (EGFSN) Sainghrúpa ar Riachtanais Scileanna Todhchaí
STEM (STEM) Eolaíocht, Teicneolaíocht, Innealtóireacht agus Matamaitic
TCD (HCI) Tionscal um Chaipiteal Daonna
ÚAO (HEA) An tÚdarás um Ardoideachas
ÚFT (IDA) An tÚdarás Forbartha Tionscail 

